
Аңдатпа. Қазақстанның ауыл шаруашылығын әлемдік стандартқа сәйкестендіру үшін 

жаңаруды талап етеді. Республиканың агроөнеркәсіптік кешеніндегі басқару үлгісінің 

баламасы «жасыл» экономика принциптерін қолдану болмақ. Осындай амалдардың 

қажеттілігі аграрлық сектордың ресурс өндіретін салалары мен технологияларға 

тәуелділігімен ескеріледі. Мақалада «жасыл» экономика ұғымы , оны дамытудың басты 

үрдістері қарастырылады. Авторлар экологиялық-энергетикалық қауіпсіздікті қамтамасыз 

ететін табиғи ресурстарды үнемдеу және ынталандырудың экономикалық әдістері негізінде 

энергияның жаңарған көздерін қолданудың бағыттарын жасаған. Қоршаған ортаны 

қорғаудағы «жасыл» экономиканың рөлі көрсетілген. 
 
Аннотация. Для соответствия мировым стандартам сельское хозяйство Казахстана нужда-

ется в обновлении. Альтернативой моделям управления в агропромышленном комплексе 

республики станет использование принципов «зелёной» экономики. Необходимость таких 

подходов обусловлена зависимостью аграрного сектора от ресурсодобывающей отрасли и 

технологий. В статье рассмотрены понятие «зелёная» экономика, основные тенденции ее 

развития. Авторами разработаны направления применения возобновляемых источников 

энергии на основе экономических методов стимулирования и экономии природных 

ресурсов, обеспечивающих эколого-энергетическую безопасность. Показана роль «зеленой» 

экономики в сохранении окружающей среды. 
 
Abstract. Kazakhstan's agriculture needs to be updated in order to meet the world standards. The 

use of "green" economy principles will serve as an alternative to the management models in agri-

industrial complex of the country. The need for such approaches is conditioned by the dependence 

of agricultural sector on resource extraction industry and technologies. The paper deals with the 

concept "green" economy, and its main development trends. The authors have developed the 

directions for application of renewable energy sources based on economic methods of stimulating 

and saving natural resources that ensure environmental and energy conservation. The role of 

"green" economy in environmental conservation has been presented.  

Қазақстанның ауыл шаруашылығы ұлан-
байтақ жер ресурстары мен ауыл шаруа-
шылығы өнімінің мойындалған сапасы арқа-
сында елеулі түрде өсу әлеуетіне ие. Жерге 
құнарлылығын қайтарып, жұмысқа орнала-
суға жаңа мүмкіндіктер жасайтын және тағам 
өнімдерін импорттаудан неғұрлым айқын 
тәуелсіздікті қамтамасыз ететін орнықты ауыл 
шаруашылығына көшу арқылы ғана 
сектордың әлеуетін толық көлемде іске 
асыруға болады.  

Бүгінде 2,2 млн адам немесе Қазақ-
станның еңбек ресурстарының 26% -ы ауыл 
шаруашылығы секторында жұмыс істейді 
және суды ұлттық тұтынудың 2/3-сі ауыл 
шаруашылығының еншісінде. 2015 ж елдің 
ЖІӨ-дегі ауыл шаруашылығының үлесі бар 
болғаны 4,2 пайызды құрады, бірақ өзінің 
жұмысқа орналастыру, әсіресе, ауылдық 
жерлерде жұмысқа орналастыру тұрғысынан 
маңыздылығы, оның Қазақстанның су балан-
сына тигізетін әсері және азық-түлік 
қауіпсіздігін қамтамасыз етудегі рөлі негізінде 
ауыл шаруашылығы басым сектор ретінде 
жалпыұлттық мәнге ие.  

Қазақстанның ауыл шаруашылығы сек-
торы бірқатар маңызды мәселелерге тап келіп 
отыр. Қаржыландыру көздеріне қол-
жетімділіктің шектеулі болуы – неғұрлым 
айқын сезіліп отырған мәселелердің бірі. 

Еуропа Қайта құру және Даму Банкі мен 
Дүниежүзілік банктің бағалауына сәйкес, ауыл 
шаруашылығы кәсіпорындарын қоса алғанда, 
Қазақстанда фирмалардың 56 пайызы дамуы 
үшін қаржыландыру көздеріне 
қолжетімділіктің шектеулі екенін көрсетеді. 
Ауыл шаруашылығы жабдықтарының 75 
пайызынан астамы ескірген, ал неғұрлым ұзақ 
мерзімді қаржыландыру үшін шешім-дердің 
жоқтығын және қазір үмітсіз борыштар үлесінің 
көп екенін ескеретін болсақ, қазіргі заманғы 
жабдықтарға инвестициялар тарту қиындық 
туғызады.  

Қазіргі уақытта еліміздің ұстанған бағыт-
тарының бірі – экономиканы шикізатқа тәу-
елді елден, экономикасы инновациялық даму 
жолындағы елге айналдыру жобасы қолға 
алынуда. Оның басты себебі «жасыл» 
экономиканың үлесін арттыру болып 
табылады.  

Қазақстанның экономикалық дамуында 

шикізат ресурстарының маңызды роль атқара 

беретініне қарамастан , елдің «жасыл» 

экономикаға көшуді іске асыруының бірқатар 

 
 
экономикалық, экологиялық және әлеуметтік 
дәлелдері бар. Жасыл экономикаға көшудің 
алғышарттары ретінде мыналарды бөліп 
көрсетуге болады:  

■ бірқатар бағалау бойынша энерге-
тикалық ресурстар мен табиғи ресурстарын 
тиімсіз пайдалану 2015 ж бағамен Қазақстан 
үшін жылына ЖІӨ-нің кемінде 4-8 пайызына 
шығын келтіреді; 

■ көршілес мемлекеттер экономика-
ларының өсуі аясында трансшекаралық су 
ағындарының азаюы межеленіп отырған-
дықтан, Қазақстанның ұлттық қауіпсіздігіне 
қатер төнеді; 

■ жер және су ресурстарының одан әрі 
сарқылуы мен сапасының нашарлауы өңірлік 
дамудағы баланстың бұзылуына алып келеді, 
бұл ең алдымен Қазақстанның неғұрлым аз 
қамтамасыз етілген өңірлеріне әсерін тигізеді; 

■ Орталық Азия өңіріндегі орнықты 
дамуға жәрдемдесу үшін әлемдік қоғам-
дастық Қазақстанның нысаналы жобаларды 
сәтті іске асыруына үміт артып отыр: 
«Болашақтың энергиясы» атты ЭКСПО-2017 
көрмесі мен «Жасыл көпір» әріптестік 
бағдарламасы. Қазақстанның әлемдік қоғам-
дастық қолдау көрсеткен тағы бір бастамасы 
Жаһандық Экологиялық Стратегия болатын. 
Еліміз амбициялы әрі қажетті бастамалармен 
шығып қана қоймай, оларды сәтімен іске 
асыра алатынын өзімізге де, әлемге де 
көрсетіп, басқа елдерге үлгі болуға, өңірдегі 
экономикалық дамудың жасыл бағытына 
көшудегі көшбасшыға айналуы тиіс;  

■ бүгінгі күні Қазақстан экономикасы 
сыртқы шикізат нарығындағы бағаның құбылу 
әсеріне тәуелді. Екінші жағынан, Қазақ-
станның аса ірі мұнай-газ кен орындарындағы 
өндіріс 2030-2040 жж аралығындағы кезеңде 
шарықтау шегіне жетеді. Әзірге еліміз мұнай-
газ секторынан тұрақты табыс алып тұрған 
кезде экономиканы әртараптандыру және 
оның орнықтылығын арттыру жөнінде 
неғұрлым батыл шаралар жасау қажет. 

Бүгінгі таңда Қазақстан ауыл шаруа-
шылығының өсуіне және қоршаған ортаға су 
беру көлеміне ықпал ететін су ресурс-
тарының тапшылығымен бетпе-бет келіп 
отыр. Мұның өзі көлдердің, өзендердің және 
экожүйелердің бүлінуіне, балық саласындағы 
шығындарға әкеп соқтырады [1].  

Жасыл экономика бірінші кезекте, қазіргі 

уақытта сарқылуға ұшыраған (пайдалы қаз-

балар – мұнай, газ) ресурстарды үнемді  

тұтынуға және сарқылмайтын ресурстарды 
тиімді пайдалануға бағытталған. Жасыл эко-
номикаға ауысу кеңінен танымал және үлкен 
қызығушылық тудыруда. Жасыл экономика 
бұл экономикалық теориядағы жаңа бағыт-
тардың бірі. Ол табиғи ресурстарды «табиғи 
капитал» ретінде қарастырады. Осындай 
тәсіл, экономиканың табиғатпен байланысын 
және қолдану принциптерін өзгертіп, мынан-
дай шекті, қорландыру және табиғи ре-
сурстарды жұмсау деген терминдерді 
анықтайды [2].  

Жасыл экономика теориясы үш негізгі 
принциптерге негізделеді:  

♦ шектелген кеңістікте ықпал етуді шексіз 
ұлғайту мүмкін емес; 

♦шектелген ресурстар жағдайында шек- 
сіз ұлғайып жатқан талаптарды 
қанағаттандыру мүмкін емес; 

♦ жер бетінде барлығы өзара байланы-
ста болады [3]. 

Елбасының бастамасымен жасыл 
экономикаға ауысу тұжырымдамасының әзір-
ленгені белгілі. Тұжырымдамада бірінші 
кезекте экономиканың белгілі бір салаларын 
реформалауға бағытталған басым міндеттер 
тізбесі ұсынылды. 

Жасыл экономикаға ауысу аясында: 

♦қорлардың тиімділігін арттыру; 

♦қазақстандық инфрақұрылымды жетілдіру; 

♦халықтың әл-ауқатын жақсарту 
болжанады. 

Қазақстан күн және жел энергетикасын 

дамытуға қолайлы елдердің бірі болып 

табылады. Жел энергетикасының тиімділі 

еуропалық одақ елдерімен салыстырғанда екі 

есе тиімді. Күн энергетикасы жөнінен әлемнің ең 

үздік аймақтарымен теңесе алады. Жасыл 

экономикаға көшу тиімділігінің бірнеше фак-торы 

бар. Халықаралық сараптама бойынша, жасыл 

жобаларға салынған инвестицияның 2/3-і өзін-

өзі ақтаса, 1/3-і бес жыл көлемінде шығынсыз 

деңгейге қол жеткізеді. Энергия тиімділігінің 

артуына қарай инвестицияның тиімділігі 50 

пайызды құрайды, оның өзін-өзі ақтау мерзімі екі 

жылға созылады. Жасыл экономикаға салынған 

инвестиция активтер-дің жылдам өсіп келе 

жатқан санатына кіреді. Мысалы, жаңғыртпалы 

энергия көздеріне салынған халықаралық 

инвестициялар көлемі жағынан қазба 

байлықтары инвестиция-ларының көлеміне 

жақындайды [4].  
Жасыл экономиканың ауыл шаруашы-

лығына тигізетін әсерін қарастыра келе, қазіргі 
уақытта елімізде осы сала бойынша 
атқарылып жатқан кейбір шараларды атап 
өтуге болады. «Жасыл экономика моделіне 
өту бойынша Қазақстанды қолдау» атты 
жобасы аясында Ақмола облысының Аршалы 
ауданында қолданысқа енген су үнемдейтін 
технологиялардың қызметін қарастыруға бо-
лады. Еуропалық Одақ пен БҰҰ Даму 

 
Бағдарламасы және БҰҰ -ның Еуропа эконо-
микалық комиссиясының аталмыш жобасын 
Қазақстан 2013 ж мамыр айынан бастап қолға 
алған еді. Мамандардың айтуынша, 2016-2017 
жж еліміздің 8 облысында жасыл экономиканы 
қолдаудың алғашқы нәтижелері көрініс бере 
бастаған.  

Атай кетсек, олардың ішінде ком-
муналды шаруашылық, ауылшаруашылық, су 
секторында жанамалы энергетиканы қолдану 
сынды жалпы адамзатқа пайдалы жобалар 
бар. Тіпті, биылғы жылы Елордада өтіп жатқан 
«ЭКСПО – 2017» көрмесінің негізгі тақырыбы 
жасыл экономика екені барлы-ғымызға 
белгілі. Ал тамшылатып суару, гидрогель 
және агроталшық бойынша жаса-лып жатқан 
тәжірибелер көптеп саналады. Аршалы 
ауданының ауылдық округтерінде қарапайым 
тұрғындардың да қолы жеткен жасыл 
технологиялар жөнінде «Жасыл экономиканы 
қолдау мен G-Global дамыту коалициясының» 
атқарып жатқан жұмыстары шаш етектен.  

«Жасыл технологиялар» білім тарату 
орталығы былтырғы жылдың 4 қыркүйегінен 
бастап БҰҰ-ның Даму бағдарламасы мен 
ЕуроОдақтың бірлескен жоба грантын жеңіп 
алып, бүгінде жылыжайлары 20 техноло-
гиямен жұмыс істеп отыр. Мәселен, көмірдің 
көмегімен перолиздік жылыту пештері, күн 
коллекторлары арқылы жүзеге асатын «жылы 
еден» және инфрақызыл жылыту лам-
паларын тиімді пайдаланып отырмыз. Дә-
лірек айтқанда, аталмыш технологиялар 
қысы-жазы жылыжайдың жұмыс істеуіне 
мүмкіндік береді. Соның ішінде инфрақызыл 
жылыту лампаларының ерекшелігі сол, бұл 
лампалар электр қуатын қажет ететіндіктен, 
түнде пайдаланылады. Ал электр энергия-
сының шығыны қазіргі кезде 3 түрлі тарифпен 
төленсе, түнгі уақыттың аз төлем циклына дөп 
келуі инфрақызыл шамдарды пайда-
лануымызға көмегін тигізіп отырғандығы 
белгілі. Жіктей берсек, технологиялардың 
қызметі бір-бірінен асып түседі. Бір сөзбен 
айтқанда, жасыл экономиканы қолдау жоба-
сының соңғы жылдары қарқын алуына септігін 
тигізіп, осындай технологияларды насихаттап 
отырған бірден-бір мекеме осы орталық 
екендігі анық. Өйткені ғаламдық мәселеге 
айналған антропогендік фактор-лардың 
әсерін азайтуға, ауыл шаруашы-лығын, 
табиғатты, экологияны қорғап, қолдағы 
барымызды үнемдеп пайдалануға тек қана 
жобаны бастаған мамандардың күші жетпейді. 
Бұл орайда негізгі салмақ халыққа түсіп отыр. 
Яғни бір адам болса да жасыл экономиканы 
қолдау дегенді толық түсініп, күнделікті 
пайдаланып отырған ауызсуын үнемдеп 
пайдалануды үйренсе, бұл зор жетістік болар 
еді. Ал тіршілік көзін ең көп шығындайтын 
ауылдық жерлер, әсіресе егін-  

мен айналысушы тұрғындар екенін ескеріп, 
жоба аясында сыналған, жоғарыда айтыл-
ғаннан өзге үш технологияны пайдалануды 
халыққа үйретуді тұрақты жолға қою керек [5].  

Тамшылатып суару технологиясы әдет-
тегі суғаруға қарағанда тіршілік көзін 70 
пайызға дейін үнемдейтіні дәлелденген. Оның 
үстіне бақшадағы көкөністердің ылғал-дылығы 
бір деңгейде сақталады. Ал өсімдікті 
гидрогельмен бірге отырғызған жағдайда, 
құрғақшылықта, жауын-шашынның аз кезінде 
де бақшаңыздың жайқалып жатқанын көруге 
болады. Себебі гидрогель өзінің бойына 
ылғалды сіңіріп, ұзақ уақытқа ұстап тұра 
алады. Нәтижесінде ылғал аз кезеңде де 
көкөністердің өсе беруіне көмегін тигізеді. 
Агроталшыққа келер болсақ, бұл техно-
логияның қара түсі арам шөптің зиянынан 
қорғайды, олардың өсуіне, қаптап кетуіне жол 
бермейді. Екіншісі, ақ түсті агроталшық өсім-
дікті қатты суықтан және күннің ыстығынан 
қорғайды. Бүгінгі таңда осындай техноло-
гияларды бақшасына пайдаланған тұрғындар 
алғашқы жемістерін жеп, тіпті, кейбірі 
қаладағы сауда орындарына жөнелтіп жатыр.  

Ауыл шаруашылығында жасыл эконо-
миканың тигізер пайдасын қарастырғанда, 
оның болжамсыз өзгерістердің әсеріне 
барынша тап болатын экономика саласы 
екенін анықтадық. Осыған байланысты, даму-
дың заманауи үдерістері аграрлық саладағы 
тәуекелдің барлық түрін барынша азайтуды 
көздейді. Мысалға, бағалық тәуекелділікті 
төмендетудің құралы ретінде өндірілетін 
өнімге форвардық және фьючерстік келі-
сімдер жасау, биржалық сауданың басқа 
құралдары, сонымен қатар, үкімет шаралары 
қарастырылады.  

Ауыл шаруашығының бәсекеге қабілет-
тілік деңгейіне туыстас және ілеспе сала-
лардың келесідей өнім түрлері әсер етеді: 
өсімдіктерді қорғау үшін химиялық құралдар 
мен тыңайтқыштар; ауыл шаруашылығы тех-
никасы, құстар мен жануарлардың жаңа 
тұқымдары, ветеринарлық дәрілер, тұқымдық 
материал, аграрлық ғылымның жетістіктері. 
Осы салалардағы ғылым мен зерттеулерге 
жұмсалатын шығындар соншалықты көп 
болғандықтан, бәсекеге қабілетті өндірушілер 
трансұлттық корпорациялар болып табы-
лады. Осыған байланысты әлемнің көптеген 
елдері ауыл шаруашығы саласының бәсе-
келестік деңгейін жоғары ұстап тұру үшін осы 
корпорациялардың өндірген өнімдерін им-
порттауға немесе оның еншілес компания-
ларынан сатып алуға мәжбүр. Біздің ойы-
мызша, егер елде тарихи тұрғыдан ауыл 
шаруашылығын жүргізу үшін жасыл эконо-
микаға қажетті өнімді тиімді өндіру 
қалыптаспаса, мұндай өнімді импорттау үшін 
қолайлы жағдай жасау немесе елде өндірісті 
құру үшін трансұлттық корпарацияларды ын- 

 
таландыру тиімдірек болып табылады. Капи-
талды және ғылымды көп қажет ететін сала-
ларда тарихи алғышартсыз өзіндік бәсекеге 
қабілетті өндірісті құру қиындық туғызады.  

Осығын орай, жасыл экономиканың 
аграрлық саладағы бәсекеге қабілеттілігін-
көптеген факторлармен анықтауға және 
оларды жеті топқа бөліп көрсетуге болады: 
өндіріс факторлары үшін жағдайлар, тұрақты 
стратегия, құрылым және бәсекелестік, 
сұраныс деңгейі, кездейсоқ жағдайлар, 
туыстық және ілеспе салалардың даму 
деңгейі, үкімет саясаты және өндірілген 
өнімнің бәсекеге қабілеттілігі.  

Қазіргі уақытта жасыл экономиканың 
бәсекеге қабілеттілігінің жалпы деңгейінің 
көтерілуі, оның ішінде аграрлық сектордың 
өсуі Қазақстанның экономикалық дамуының 
маңызды факторы болып табылады. Бірақ, 
мемлекеттегі ауыл шаруашылық саласының 
дамуының оң үрдісіне қарамастан, аграрлық 
сектор республикадағы ЖІӨ-нің 8%-ын ғана 
қамтамасыз етеді.  

Ауыл шаруашылық өнімдерінің бәсекеге 
қабілеттілігінің төмен болуы салдарынан, 
мемлекеттің ішкі нарығында негізгі тамақ 
өнімдерінің жоғары импорты сақталуда (40 
пайызға жуық). Әрине, ауыл шаруашылық 
өнімдерінің кейбір түрлері бойынша белгілі бір 
дәрежеде импортты сақтау ассортиментін 
кеңейту үшін қажет, алайда БҰҰ азық-түлік 
және ауыл шаруашылығы ұйымының (FAO) 
халықаралық міндеттемелерімен ұсыныла-
тын бұл көрсеткіш жалпы тұтыну көлемінің 
16%-ын құрауы керек, ал Қазақстанда бұл 
көрсеткіш ішкі нарықтағы өнімдердің жалпы 
көлемінің 20% құрайды.  

Импорттың жоғары көлемінен басқа, 
қазіргі таңда аграрлық салада көптеген басқа 
мәселелер орын алуда. Атап айтқанда, рес-
публикамыздағы мал шаруашылығы өнімде-
рін өндіру жеке қосалқы шаруашылықтардың 
жағдайына тікелей байланысты, ал бұл 
салада негізінен жоғары өнімді техника 
қолдану, жасыл экономикалы жаңа техно-
логияларға қол жеткізу мүмкіндігі шектеулі. 
Сол себепті әлі күнге дейін экстенсивті, 
өнімділігі төмен қол еңбегі қолданылады. 
Жеке шаруашылықтарда әдетте шағын ғана 
мал басы бар. Тіпті, 80% шаруа қожалықтары 
ең көп дегенде 10 ғана ірі қара мал басын 
ұстайды, ал қой саны 100-ден аспайды. 
Мұндай шағын өнімді, бөлшектенген шаруа-
шылықтар кеңейтілген өндіріспен айналыса 
алмайды және олардың өнім көлемін кө-
бейтуге, елдің азық-түлік қауіпсіздігін қам-
тамасыз етуге мүмкіндіктері болмайды [6].  

Қазақстанда реформалар жылдарында 

жем-шөптік дақыл үшін егістік алқаптарының 

7,5 млн. га 2,8 млн. га дейін қысқаруы, 

көпжылдық және біржылдық, бұршақты және 

дәнді дақылдарды өсіруден мәжбүрлі түрде  

бас тарту, пішіндемелер мен сүрлемелерді үй 
мен шағын көлемді шаруашылық жағдай-
ларында әзірлеу бойынша арнайы техни-
калардың қолжетімсіздігі, азық дайындайтын 
құрылымдарда технологиялық талаптардың 
сақталмауы жануарларды азықтандыру ра-
циондарының нәрлілік құндылығының күрт 
төмендеуіне алып келді. Мал басы мен құстар 
үшін дән азықтарының рационалды 
дайындалмауы , құрама азықтарды қажет 
көлемде және арнайы рецептура бойынша 
дайындау мүмкіндігінің болмауы жағдайды 
тағы да ауырлата түсті.  

Жасыл экономикаға бет бұру үшін 
инвестициялаудың келесідей бағыттарын 
ұсынуға болады:  

■ энергияны үнемдейтін және аз 
ластайтын көлік жүйесін енгізу; 

■ энергия таратудың интеллектуалдық 

жүйесі бар тұрақты энергетика жүйесін енгізу; 

 
■ ауыл шаруашылығы және халықты 

тұщы сумен қамтамасыз ету; 
■ жер ресурстарын кеңінен қолдану және 

кешенді құрылыс саясаты; 
■ тұщы су ресурстарын орталықтан 

басқару; 
■ технологияларды әзірлеу және 

олармен алмасу; 
■ халықаралық ынтымақтастық – транс-

шекаралық, аймақтық, жаһандық. 
Көптеген зерттеулерден ғалымдар 

«экономиканың көгалдандыруына» Әлемдік 
ЖІӨ-нен 2% инвестиция салса 2011 - 2050 жж. 
қазіргідей дамудың ұзақ мерзімді өсуін 
сонымен бірге ауа райы мәселелерін, су 
тапшылығы мәселелерін шешуге, экожүйені 
сақтауға және тұрақты дамуға мүмкіндік  
береді (кесте). 

 

Кесте - Әлемдiк экономика айналымына қосымша Әлемдік ЖІӨ-нен «жасыл экономика» 

бағдарламасы мен қалыпты дамудың бағдарламасына бөлінген 2% көлемінің нәтижелерi. 
 

Жылдар  2011  2015 2020  2030  2050  
   қалып-  қалып- «жа-  қалып-  «жа-  қалып- «жа- қалып-  «жа- 

Атауы   ты даму  ты сыл»  ты  сыл»  ты  сыл» ты  сыл» 

   бағдар-  даму (%)  даму  (%)  даму  (%) даму  (%) 

   ламасы  бағд   бағд.    бағд.   бағд.   
ЖІӨ (өзгерiссiз  69 344  79 306 -0,8 92 583  -0,4  119  2,7 172 049  15,7 

АҚШ долл.)            307      
Жан басына   9 992  10 959 -0,8 12205  -0,4  14577  2,4 19476  13,9 

шаққандағы ЖІӨ                 
Ормандар   2787  2857 0,3 2946  0,3  3050  1,4 3273  3,4 

ауданы (млрд.га)                 
Суды тұтыну   3,94  3,92 1,4 3,89  3,2  3,83  7,9 3,71  21,0 

(км3/жыл)                  
Қалдықтарды  7,88  8,40 -4,9 9,02  -15,1  10,23  -38,3 12,29  -87,2 

көму (млрд. тңг)                 
Шығыстардың  1,51  1,60 -7,5 1,68  -12,5  1,84  -21,5 2,23  -47,9 
биологиялық                 

сыйымдылыққа                 

қатынасы                  
Бастапқы энер-  12549  13674 -3,1 15086  -9,1  17755  -19,6 21687  -39,8 
гияға қажеттiлiк                 

(млн т мұнай                 

баламасы/жыл)                 
Балама энергия-  13  13 15 13  17  12  19 12  27 
ның бастапқы                 

энергиядағы                  

тұтыну үлесі                  
Ескерту: ашық сұр түсті ұяшықтарда «жасыл экономика» мен қалыпты даму бағдарламасына 

инвестиция (+/-) пайыздарындағы айырмашылық көрсетiлген.       
Дамушы елдердің  жасыл экономикаға   - ғимараттарды жаңғырту (Жылыту, жа- 

тезірек көшуінің басты алғышарттары:   рық және ғимараттарды желдету);  

- ұйымдастырушылық  құрылымды және  - тұрақты өндіру мен тұтынудың үлгі- 
ауылдық жерлердің инфрақұрылымын дамыту;  лерін енгізу;       

- тұрмысы төмен тұрғындарға санитар-   - «жасыл бизнесті» дамыту;  

лық қызметтер көрсетуді жетілдіру;    - көлiк секторының энергиялық тиiмдiлiгiнiң 

-  таза сумен қамтамасыз  етуге ин-  жоғарылауы, таза отынның пайдаланылуы;  

вестиция тарту;       - халықаралық басшылықты күшейту;  

♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦♦  
- ынталандыру инвестициялары және 

инновациялар; 
- экологиялық салықтарды енгізу; 
- технологиялық қабілеттілік және білім; 
- қалдықтарды қайта өңдеу арқылы 

пайда тауып, қоршаған ортаның қалдық-
тармен ластануын төмендету;  

- ұлттық нормативтік-құқықтық құжаттар; 
- тиімді саясат.  
Жасыл экономиканың ауыл шаруашы-

лығы саласына тигізер әсерін зерттегенде 

жоғарыда аталынған экономиканың дамуына 

тиімді әсер ететін бағыттарды тыңғылықты 

зерттеу ғана өз пайдасын тигізеді деп 

есептеуге болады. 

